
Louis Jansen van Vuuren se skilderye: itbeelding van syiefde vir Parys '

Kaap word Frans deur kuns

DIE Kaap was Frans tydens die
voorskou van Louis Jansen van
Vuuren se uitstalling, met die ti-
tel Paris, wat pas in Kaapstad se
Vereniging vir Visuele Kunste
(AVA)-galery in Kerkstraat ge-
open het.

Dié gebeurtenis kon net sowel in
Parys plaasgevind het, want die
kKlipstraat voor AVA is met die klein
ronde tafeltjies, Franse sjampanije,
delikate versnaperinge en musiek
wat tipies van Parys is, omtower.

Die gaste wat die voorreg gehad
het om dié voorskou by te woon is
aimal vriende van Jansen van
Vuuren en sy vennoot, Hardy Oli-
vier. Baie het al by dié twee gekuier
in Frankrvk. Dit was meer soos 'n
familie-reunie as 'n opening van
nuwe Kuns.

Daar was mede-studente wat des-
tyds saam met hom op Stellenbosch
studeer het, studente wat by hom op
Stellenbsoch en Michaelis-kuns-
skool kuns geneem het, mede-lek-
tore en professore, maar veral stu-
dente wat van sy kursusse by La
Creuzette in Boussac, Frankryk,
byvgewoon het.

Dié kunsuitstalling verteenwoor-
dig Jansen van Vuuren en Olivier
se¢ nuwe lewe in Frankryk en sy

diep en passievolle verhouding met
Parys. Van sy werk weerspieél die
Koue winter in Boussac in die Li-
mousin-provinsie, maar die klem
val veral op die lewendige straatto-
nele van Parys, die stad van lig.

In die boek van John Baxter, We’ll
always have Paris lei en verlei die
skrywer die leser deur die voor- en
agterstrate van die stad van lig en
donker. Dis 'n ervaring van 'n lus
vir alles én lyflike wellus, van Pa-
rys In al haar dekadente glorie, wat
die verruklikheid van die liefde
blootlé. Hierdie hartstogtelike ver-
houding wat Baxter in sy boek be-
skryf kom in Jansen van Vuuren se
werk na vore.

Die begrip wat hy deur die tref-
fende argitektuur en al die stad se
bakens weerspieél, word vir die eer-
ste keer met verskeie mens-figure
aangevul. Daar is 'n duidelike sosi-
ale teenwoordigheid in sy werk. Dit
het dalk te doen met die interaksie
wat Jansen van Vuuren en Olivier
deesdae so dikwels tuis in hulle cha-
teau, La Creuzette in Boussac er-
vaar.

Jansen van Vuuren het twintig
jaar gelede reeds die eerste Paryse
skilderye na AVA geneem. “Dit was
ook toe dat my geluk gedraal het,”
vertel hy “want nadat ek ses

maande by die Cite International
des Artes in Parys deurgebring het,
het my liefdesverhouding met die
stad begin.”

Die jongste uitstalling is dus n
voortsetting van 'n lang en intense
affair met dié stad.

Jansen van Vuuren het die afge-
lope twee jaar aan die uitstalling ge-
werk en sy voorliefde vir tuinmaak
en blomme kom ook sterk na vore,
Sy tipiese venster-en-stoel-tonele is
steeds deel van sy repertoire en hy
het die onderwerp uitgebrei deur fi-
gure by te voeg. Van die titels getuig
van sy skerp humorsin.

Die Twyfelende Bruidegom sit met
sy hande bykans desperaat op sy
knieé op 'n mooi antieke Franse
stoel met Parys uitlokkend in die
agtergrond en die Seinrivier wat
onder langs hom verbyvloei. Die
vraag 1s waarom die bruidegom
despraat lyk.

Jansen van Vuuren antwoord na-
dat hy lank dink. “Hy moet swem
of sink.” Sy laaste uitstalling in
AVA het twee jaar gelede plaasge-
vind. Van die wintertonele in Bous-
sac was toe reeds in wording in sy
Franse ateljee.

Die onderwerpe van Jansen van
Vuuren se skilderye het met hierdie
uitstalling 'n baie besliste en sterk

Franse inslag. Dis asof hy nou fi-
naal van Suid-Afrika begin afskeid
neem.

“Josephine Baker se lied “J'ai
deux amours” (“I have two loves”) is
vir my van toepassing” sé Jansen
van Vuuren, “EK sal altyd lief vir
my land van herkoms wees, maar
Frankryk begin op my groei.”

Daar 1s 'n nuwe styl van grafiese
figure wat deel van die argitektuur
van die mooi stad uitmaak.

Popgesiggies met modieuse haar-
style, 'n vrou wat amper kokketerig
na die kunstenaar gluur in Blou
skoenlapper word 'n peinsende rooi-
kop voor die Pont Neuf geplaas as
simbocl van om nader aan 'n be-
stemming te kom.

'n Verrassing is die Bosnimf van
La Creuzette wat amper illustratief
die verskeie fasette van Jansen van
Vuuren en Olivier se beeldskone
tuin op 'n erotiese wyse uitbeeld.
Dis ook die enigste skildery wat op
n Griekse mitologiese verhaal ge-
baseer is. Dis die storie van Daphne
wat in 'n olyfboom verander omdat
sy nie haar liefde tot vervulling kon
bring nie.

Die uitstalling duur tot 17 Janua-
rie en almal wat 'n liefde vir Fran-
kryk, maar veral Parys het, mag dit
nie misloop nie.

Louis Jansen van Vuuren en sy vennoot Hardy Olivier by die voorskou van Jansen van Vuuren se uitstalling



